
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

        
 ۲۴/۰۱/۳۲۰۲                   پیرمحمد کاروان

  

 
 

 که ته راځې 
 
 

 له تږو ابابیلو سره ځم که ته راځې 
 درک مې لګولی د زمزم که ته راځې 

 

 خوږې دانې د مینې به په مینه ورشیندو 
 شېبې به کړو کوترې د حرم که ته راځې 

 

 موسم د پسرلي راځې که ته نو شم به زه 
 ګلاب مې یې نرګس مې ته شبنم که ته راځې 

 

 داستان به راته ووایې د خضر د موسي 
 خو ستا خبره زه ګوره منم که ته راځې 

 

 که منډې دې وي خوښې نو به منډې ووهو 
 که ورو ځې نو به ورو ځو په قدم که ته راځې 

 

 که الوځې نو ماته زرغونې وزرې را 
 ته راځې له تا سره وزرې به وهم که 

 

 کاروان د شاعرۍ مې یې روان یم درسره 
 غزل په زمزمه درته لیکم که ته راځې 

 
 هجري شمسي ، خوست توره وړۍ  ۱۴۰۱جدی  ۲۹

